
ABSTRAK

Kajian ini bertujuan untuk mengenal pasti pengaruh perkhidmatan dan kemudahan
sukan terhadap kepuasan pelajar di Universiti Malaysia Sabah. Seramai 216 orang
pelajar di Universiti Malaysia Sabah telah dipilih dalam kajian ini. Kajian ini adalah
menggunakan kajian kuantitatif bukan eksperiman dengan menggunakan kaedah
tinjauan untuk menjawab objektif dan hipotesis kajian. Soal selidik telah dibentuk
dan diubahsuai berdasarkan kajian-kajian lepas. Satu kajian rintis telah dijalankan
untuk menguji kesahan dan kebolehpercayaan instrumen kajian. Analisis statistik
inferensi seperti ujian £ ANOVA Sehala, Korelasi Pearson dan Regresi Pelbagai
digunakan untuk menguji 12 hipotesis nol pada aras signifikan p<0.05. Perisian
yang digunakan untuk menganalisis data adalah program SPSS versi 20. Dapatan
menunjukan terdapat hubungan perkhidmatan berdasarkan kepuasan pelajar yang
positif dan signifikan dan juga terdapat hubungan kemudahan sukan berdasarkan
kepuasan pelajar yang positif dan signifikan. Sementara itu, perkhidmatan dan
kemudahan sukan merupakan peramal utama kepada kepuasan pelajar. Dapatan
kajian juga menunjukkan perkhidmatan merupakan pengaruh yang lebih dominan
berbanding kemudahan sukan terhadap kepuasan pelajar. Oleh yang demikian,
perkhidmatan dan kemudahan sukan merupakan faktor-faktor yang mempengaruhi
kepuasan dalam kalangan pelajar-pelajar di Universiti Malaysia Sabah.



ABSTRACT

INFLUENCE OF SPORT SERVICES AND FACILITIES FOR SATISFACTION
IN UNIVERSITY MALAYSIA SABAH

This study is aimed to identify the influence of facilities and sports services
towards the students’ satisfaction in University of Malaysia Sabah (UMS). A total of
216 UMS students had been selected for this study. This is a non-experimental
quantitative research by using survey to answer the objectives and hypotheses of
the study. The questionnaires used for this survey have been constructed and
modiified based on the previous studies. A pilot study had been conducted to test
the validity and reliability of the instruments. The inferential statistical analyses
such as t-test, One-way ANOVA, Pearson Correlation and Multiple Regression are
used to test the 12 null hypotheses at significant level of p<0.05. The SPSS
version 20 is used to analyze the data. The findings show there are positive and
significant relationships between the university facilities and sport services with the
students’ satisfaction. In addition, the university’s facilities and sport services are
the main predictors to the students’ satisfaction. The findings also show that the
facilities in the university are more dominant in determining the students’
satisfaction rather than the sport services. Therefore, it could be concluded that
both the facilities and sport services do influence the students’ satisfaction in
University of Malaysia Sabah

BAB 1

PENDAHULUAN

1.1 Pengenalan

Transformasi kecemerlangan seseorang pelajar bermula dari suasana persekitaran di
tempat belajar yang baik, selesa dan berkualiti. Persekitaran tempat belajar yang
memenuhi keperluan adalah faktor utama yang mendorong kejayaan individu
mahupun institusi tersebut. Pada masa sekarang sektor perkhidmatan merupakan
salah satu sektor yang menjadi pendorong kepada perkembangan ekonomi negara.
Sektor berasaskan perkhidmatan ini menjadi tunjang kepada organisasi dalam
berbagai-bagai bidang seperti perbankan, kesihatan, perhotelan, telekomunikasi,
pendidikan dan sebagainya. Menurut Lucas (2009), kualiti perkhidmatan yang
ditawarkan kepada pelanggan adalah kemampuan pengetahuan, kebolehan dan
kesungguhan pekerja untuk menyampaikan produk dan perkhidmatan kepada
pelanggan. Berdasarkan pandangan daripada Lucas (2009), kakitangan Pusat Sukan
Universiti Malaysia Sabah (UMS) hendaklah mempunyai ilmu pengetahuan berkenaan
pengurusan dan perkhidmatan agar dapat membantu dan memberi perkhidmatan
kepada pelajar sebaiknya memandangkan sektor perkhidmatan di Pusat Sukan

adalah penting kepada pembangunan akademik di universiti dan negara.

Dalam sektor pendidikan, perkhidmatan dan kemudahan sukan yang terdapat
di Pusat Sukan hendaklah sentiasa dilihat dan dipandang serius bagi memenuhi
kehendak pelajar serta mewujudkan infrastuktur sukan yang berkualiti mahupun di
peringkat Universiti Awam (UA). Selain daripada UA, institusi pendidikan yang lain
juga seperti Institut Pendidikan Guru Malaysia (IPGM), Politeknik, Kolej Komuniti dan
Kolej-kolej swasta harus menawarkan perkhidmatan dan mempunyai kemudahan
sukan yang baik bagi memenuhi kepuasan pelajar ketika mendapatkan perkhidmatan
dan menggunakan kemudahan sukan bagi menjalankan aktiviti riadah dan sukan
harian. Dengan bersukan, selain dapat menyihatkan tubuh badan serta emosi pelajar

juga dapat berkenalan dan mengeratkan lagi hubungan sesama pelajar dan



menerapkan nilai-nilai perpaduan antara kaum selain memperkukuhkan
pembangunan model insan yang holistik dan berdaya saing (Muhyiddin Mohd Yassin,
2013).

Bagi sesebuah organisasi yang menitikberatkan mutu dalam perkhidmatan ia
akan sentiasa memperbaiki operasi di dalam organisasi tersebut antara pihak
dalaman atau luaran kerana adanya speksifikasi kerja dan tanggungjawab yang jelas,
menaikkan kesedaran terhadap isu kualiti, meningkatkan produktiviti, meningkatkan
kepuasan pelanggan dan kepercayaan mereka terhadap perkhidmatan yang
disediakan (Gotzami & Tsiotras, 2002; Single et al., 2001). Oleh yang demikian, Pusat
Sukan UMS hendaklah membuat tugasan atau kajian bagi melihat mutu
perkhidmatan dan kemudahan sukan serta produktiviti bagi mendapat kepuasan dan
kepercayaan pelajar ketika mendapatkan perkhidmatan serta menggunakan
kemudahan di Pusat Sukan.

Dapat dilihat bahawa kerajaan dalam usaha untuk mengekalkan minat dalam
melakukan aktiviti sukan dan rekreasi agar dapat membantu kerajaan ke arah
mengekalkan serta meningkatkan tahap kesihatan warga Malaysia melalui aktiviti
sukan dan rekreasi, oleh yang demikian Kementerian Pendidikan hendaklah
menggalakan sukan secara aktif di setiap Sekolah, IPGM dan Politeknik, manakala
Maijlis Sukan Universiti Malaysia (MASUM) bergiat aktif menjadualkan aktiviti sukan
di Universiti Awam (UA) bagi menggalakan aktiviti sukan di UA. Justeru itu, MASUM
perlu mengorak langkah untuk menjayakan Dasar Sukan Negara di UA agar menjadi
medan pembangunan sukan berprestasi tinggi sekaligus dapat meningkatkan kualiti
sukan di kalangan pelajar-pelajar UA (Afizal Abu Othman, 2006).

Terdapat pelbagai jenis aktiviti sukan, rekreasi dan kecergasan yang lazimnya
dilakukan oleh para pengguna kemudahan sukan. Bagi pelajar-pelajar di UMS,
mereka menggunakan kemudahan sukan adalah bergantung kepada kehendak
masing-masing, ada yang menggunakan untuk aktiviti riadah harian, ada yang
menggunakan untuk menjalani latihan serta ada yang menggunakan bagi subjek
pembelajaran dan menjalankan aktiviti sukan yang dianjurkan. Apabila disebut

tentang kualiti perkhidmatan, maka pasangannya adalah kepuasan pelanggan. Collis



(2006) menyatakan bahawa tanpa kepuasan pelanggan, sesebuah organisasi tidak
mungkin mengetahui tentang potensi sebenar perkhidmatan yang dilakukan. Ianya
merupakan petunjuk terbaik kepada ramalan masa depan sebuah organisasi. Dalam
konteks perkhidmatan dan kemudahan sukan umpamanya, sekiranya pelajar merasa
puas dengan apa yang diberikan, maka ini akan memberi satu gambaran yang positif
terhadap organisasi sukan tersebut kerana telah berjaya memahami dan memberi
apa yang diperlukan oleh pelajar. Maka, pelajar tidak akan keberatan untuk
menggunakan perkhidmatan dan kemudahan sukan di organisasi sukan terbabit
walaupun secara berulang. Inilah yang dikatakan bahawa kepuasan pelajar dapat
memberi keuntungan kepada universiti sama ada dari segi material dan juga imej

sesebuah UA.

1.2 Latar Belakang Kajian

Pusat Sukan UMS haruslah mengorak langkah sejajar dengan Dasar Sukan Negara
agar dapat melahirkan atlet-atlet yang bertaraf dunia serta sejajar dengan objektif
Pusat Sukan UMS iaitu membangunkan budaya aktif dan cergas dalam kalangan
warga universiti serta melahirkan pelajar yang berkualiti di dalam pendidikan yang
diperolehi semasa di Universiti Malaysia Sabah.

Usaha membangun dan mengembangkan sukan tidak terhenti di peringkat
sekolah sahaja. Kepada pelajar yang cemerlang pencapaian akademiknya, mereka
akan terus mencari peluang untuk melanjutkan pengajian mereka ke peringkat yang
lebih tinggi iaitu di UMS dan akan terus berlatih dan bertanding di samping dapat
meneruskan pengajian. Ramai yang mengatakan universiti itu adalah “kubur” atlet.
Dasar yang jelas telah ditetapkan oleh kerajaan (Rancangan Malaysia Kelapan,
2005:561) iaitu, UA akan melaksanakan program latihan khas bagi membolehkan
atlet yang berpotensi untuk meneruskan latihan semasa menyambung pembelajaran

di peringkat pengaijian tinggi.

Pada masa sekarang kita boleh lihat ramai pelajar terdiri daripada kalangan
atlet yang mewakili negeri dan negara diberi peluang untuk melanjutkan pengajian
mereka ke UMS. Keistimewaan yang telah diberi oleh Kementerian Pengajian Tinggi
Malaysia (KPTM) kepada atlet-atlet tersebut adalah berbentuk biasiswa bagi



membantu mereka sepanjang pengajian mereka di UA. Memandangkan ramai pelajar
daripada kalangan atlet yang bertaraf peringkat negeri, kebangsaan dan
antarabangsa memasuki UA, sewajarnya pusat sukan di setiap UA khasnya UMS perlu
sentiasa menyediakan perkhidmatan dan kemudahan sukan yang sebaiknya bagi
memahami dan membantu pelajar-pelajar dalam kalangan atlet untuk melakukan

latihan harian semasa mereka masih menuntut di UMS.

Pelajar merupakan aset paling penting bagi sesebuah UA. Maka disebabkan
faktor inilah menyebabkan setiap UA di Malaysia perlu bersaing antara satu sama lain
bagi mendapatkan lebih ramai pelajar yang berkualiti terutamanya dalam bidang
sukan. Jika sesebuah UA mengambil pelajar yang hebat dalam bidang akademik dan
sukan, ini akan menyumbang kepada kebaikan dan sekaligus akan mengharumkan
nama universiti itu kepada masyarakat luar. Selain daripada itu, jika perkhidmatan
dan kemudahan sukan yang disediakan dapat memuaskan hati pelajar ini akan
melahirkan rasa minat dalam diri pelajar untuk melakukan aktiviti fizikal secara tidak
langsung akan melahirkan mahasiswa yang sihat fizikal dan mental dan dapat
bersaing di dunia luar selepas menamatkan pengajian kelak. Oleh yang demikian,
kualiti perkhidmatan dan kemudahan sukan di sesebuah UA yang disediakan oleh di
setiap pusat sukan UA perlu memenuhi kehendak sekaligus memberi kepuasan setiap
pelajar. Situasi inilah yang menjadi isu utama bagi penyelidik untuk mengkaji sejauh
mana kualiti perkhidmatan dan kemudahan sukan yang terdapat di UMS dalam
memastikan kualiti perkhidmatan dan kemudahan sukan terjamin dan secara
langsung menarik lebih ramai pelajar untuk belajar di sesebuah universiti yang
terdapat di Malaysia khasnya di UMS dan sekaligus dapat meningkatkan nama UMS
serta mengharumkan nama institutsi pendidikan di Malaysia pada peringkat dunia.

Pusat Sukan ialah sebuah organisasi yang ditubuhkan untuk menyediakan
perkhidmatan sukan kepada warga kampus dan tempat untuk meningkatkan
pembangunan sahsiah pelajar dan membentuk keperibadian kepimpinan melalui
penglibatan aktiviti sukan. Selain daripada itu, Pusat Sukan juga menyediakan
kemudahan infrastruktur dan prasarana yang mencukupi serta menggalakan
penglibatan dan pembudayaan sukan dalam kalangan warga kampus serta dapat

membantu menjayakan agenda sukan negara. Oleh yang demikian, Pusat Sukan di



